112 # 2FF~ SF R A 5398 (053] F° 84 % %t 3 3%

0 memehakey rana do pongso am, sira ori a ya mikekjit so asa so
koyoen a cininon. o kekjit no mehakey am nimapo do inapo namen nokakoa
a na ka to ngaian siciaikoa ya, namen amoamoonen do pongso Ya.

no mian so nivatkan a cinedkeran a mapabosbos, tojia mimin o
mehakey do ili a mipanapten so asa so koyoen a mapatotolaw, ta asa so
koyoen am ngongyod a iniangana no mehakey a kekjit da. do
pampamaringan so kanen babahan so vayo a kekjit. 0 adan am pikekjiten no
todnakararow, o milakayob am kekjit no maciangangey do kanitoan. ori
ipitarek no ipikekjit so vayo a ka no adan a panamten.

Nno macinanao 0 mavakes do cinon am, asa so koyoen o neymanoma na
pacinanaoan da, so na ikaro rana no mamavakes a ya mateneng rana a
tominon do asa so koyoen.

0 kekjit no mehakey do pongso am asa so koyoen, mikasa ori a anaro a
nicinon no mavakes a panapten da no mehake.no mikekjit o mehakey am
lapoen da do pesed a kapacilamon da sia do likod no kawakan, palivonen do
pesed a patopigan so kananman no kekjit, o kanaroan no panapten am

picingnen da do tatadan da.

panapten

0 kanaronaro no kekjit no mehakey am asa ka adpa a ka no asa rangan.
0 papoan sia aka no kavosan na no asa so koyoen o pangayan so asa rangan
so kanaronaro a mowgarow a vaed na. so ikamimin na mikasa malavang a
ito o0 ipimatoy a ji aktebi. nokakoa am ipangagaz da do takey o aramey a
moaen, sirasiraen da cinonen, siciaikoa ya rana am, sia na ji mimoa ta
namian so pananazangan so ito.

do ipamaring so kanen“o apan so vayo a nicinon a kekjit no mehakey,
akma no mian so mapabosbos do cinedkeran aka no pamaringan so kanen o
vayo a vaey aka no mivanoa aka no apia vean a ka no mangilili... o baban
SO iniangana a pipanapten.

Todnakararow “am, o apia pa nicinon a kekjid no mahakey am, o
pikekjiten da.”

panapten do ipivazey a ka no mangahahap do kalilian aka no mamiroa
do niakawan... am, to sia mikekjit so milakayob, ori o kekjit no tao do

pongso.

